
ਰਮਜ਼ੀ ਨੂੰ








ਰਮਜ਼ੀਆ! ਪਰਦਾ ਪਰੇ ਹਟਾ।—ਟੇਕ






੧.ਗੰਗਾ ਵਾਂਗ ਜਟਾਂ ਵਿਚ ਵੜਿਆ,

ਖਾ ਖਾ ਗੇੜ, ਉਤਰਿਆ ਚੜ੍ਹਿਆ, 

ਭੇਦ ਤੇਰਾ ਪਰ ਗਿਆ ਨ ਫੜਿਆ,

ਕੁਝ ਤੇ ਗਲ ਸਮਝਾ।ਰਮਜ਼ੀਆ! ਪਰਦਾ ਪਰੇ ਹਟਾ। 



੨.ਲਾਰਿਆਂ ਦਾ ਫੜ ਸਿਦਕ ਸਹਾਰਾ,

ਤਾਂਘ ਰਿਹਾਂ ਕੋਈ ਗੁਪਤ ਇਸ਼ਾਰਾ, 

ਰਾਤ ਹਨੇਰੀ, ਦੂਰ ਕਿਨਾਰਾ,

ਬੰਨੇ ਛਡਦੋਂ ਲਾ।ਰਮਜ਼ੀਆ! ਪਰਦਾ ਪਰੇ ਹਟਾ। 



੩.ਰਾਹ ਤਕਦਿਆਂ ਆਹ ਦਿਨ ਲੈ ਆਂਦਾ,

ਸ਼ਾਲਾ ਉਹ ਵੇਲਾ ਆ ਜਾਂਦਾ, 

ਮਾਲਿਕ ਬੰਦੇ ਨੂੰ ਫਰਮਾਂਦਾ,

ਕੀ ਹੈ ਤੇਰੀ ਰਜ਼ਾ?ਰਮਜ਼ੀਆ! ਪਰਦਾ ਪਰੇ ਹਟਾ। 



੪.ਤੂੰ ਨਹੀਂ ਵਖਰਾ, ਮੈਂ ਨਹੀਂ ਵਖਰਾ,

ਕਰ ਹੁਣ ਖ਼ਤਮ ਪੁਰਾਣਾ ਨਖ਼ਰਾ, 

ਹਸਰਤ ਸੀ, ਇਕ-ਮਿਕ ਹੋ ਜਾਂਦੇ,

ਕਤਰਾ ਤੇ ਦਰਯਾ।ਰਮਸ਼ੀਆ! ਪਰਦਾ ਪਰੇ ਹਟਾ।

